
http://dx.doi.org/10.5281/zenodo.7810150 
 
 

АННОТАЦИЯ 
“Навоиазот” корхонаси ишчилари орасида учрайдиган оғиз бўшлиғи касалликлари организмидаги умумий касалликларнинг оғиз 

бўшлиғи аъзоларига таъсир қилиш даражасини аниқлашда ёрдам беради. Чунки оғиз бўшлиғидаги ўзгаришлар бемор организмидаги 
кузатилаётган умумий йўлдош касалликларнинг бир белигиси сифатида намаён бўлиши мумкин. Бундан ташқари бемор организмидаги 
умумий касалликларни аниқлаш беморга ўтказилиши режалаштираётган махаллий оғриқсизлантиришда ишлатиладиган анестетикларни 
танлашда кўрсатмалари ва қарши кўрсатмаларини аниқлашда ҳам ёрдам беради. 

Калит сўзлар: кимё саноати, стоматологик касалликлар, лаборатория текшируви, даволаш. 
 

Ибрагимова Феруза Икрамовна 
Бухарский государственный медицинский институт  

Гаффоров Суннатулло Амруллоевич  
Министерство здравоохранения Республики Узбекистан  

Центр повышения квалификации медицинских работников 
  

МЕТОДЫ КЛИНИКО-ЛАБОРАТОРНОГО ОБСЛЕДОВАНИЯ СТОМАТОЛОГИЧЕСКИХ ЗАБОЛЕВАНИЙ У 
РАБОТНИКОВ ХИМИЧЕСКОЙ ПРОМЫШЛЕННОСТИ  

АННОТАЦИЯ 
  "Навоиазот" помогает определить, в какой степени распространенные в организме заболевания полости рта, встречающиеся среди 

работников предприятия, влияют на органы полости рта. Потому что изменения в полости рта можно назвать одной из причин общего 
числа сопутствующих заболеваний, наблюдаемых в организме пациента. Кроме того, выявление общих заболеваний в организме 
пациента также может помочь определить показания и противопоказания для выбора анестетиков, используемых при верхнечелюстной 
анестезии, которые пациент планирует передать пациенту. 

Ключевые слова: химическая промышленность, стоматологические заболевания, лабораторное обследование, лечение. 
 

Ibragimova Feruza Ikramovna 
Bukhara State Medical Institute  

Gafforov Sunnatullo Amrulloevich 
Ministry of Health of the Republic of Uzbekistan  

Center for Advanced Training of Medical Workers  
 

METHODS OF CLINICAL AND LABORATORY EXAMINATION OF DENTAL DISEASES IN CHEMICAL INDUSTRY 
WORKERS 

ANNOTATION 
  "Navoiazot" helps to determine to what extent the diseases of the oral cavity common in the body, occurring among the employees of the 

enterprise, affect the organs of the oral cavity. Because changes in the oral cavity can be called one of the reasons for the total number of concomitant 
diseases observed in the patient's body. In addition, the identification of common diseases in the patient's body can also help determine the 
indications and contraindications for the choice of anesthetics used in maxillary anesthesia, which the patient plans to transfer to the patient. 

Keywords: chemical industry, dental diseases, laboratory examination, treatment. 
 

Кириш: Кимё саноатида ишловчилар оғиз бўшлиғидаги 
салбий ҳолатлар ҳақидаги савол долзарб бўлиб қолмоқда. Тишлар, 
оғиз бўшлиғи шиллиқ қаватининг кариоз бўлмаган 
шикастланишларининг юқори тарқалишининг нефт ва газ қазиб 
олиш, металлургия, кимё ишлаб чиқариш, нон пишириш ва 

қандолатчилик каби ишлаб чиқариш жараёнлари билан 
боғлиқлиги исботланган. Тиш касалликларининг профилактикаси 
ва саломатлиги мамлакат аҳолисининг муҳим қисми - саноат 
корхоналари ишчиларининг меҳнат қобилиятини сақлаб қолишга 
ёрдам беради, айниқса, бир қатор тадқиқотлар тиш ва атроф 

тўқималари тананинг умумий ҳолатидаги ролини ишончли тарзда 
очиб беради. 

Бу оғиз бўшлиғи орқали инсон танасига элементларнинг 
бирикмаларини олиш билан боғлиқ. Саноат ходимлари тиш 
кариеси ва яллиғланишли периодонтал касалликларнинг юқори 
тарқалиши билан тавсифланади. Улар гидроксиапатит 
кристалларидаги калций ионларининг алмашиниши, периодонтал 
тўқималарда сурункали яллиғланиш, оғиз бўшлиғи шиллиқ қавати 
эпителийсининг яхлитлигини бузиш туфайли тиш кариесининг 
кечишини кучайтиради. 

 “Навоиазот” корхонаси кимёвий воситалар ишлаб чиқарувчи 
саноати ишчилари орасида ўтказилган стоматологик тиббий кўрик, 
оғиз бўшлиғида махсус ва қўшимча текшириш натижалари ва 
мехнат шароитини санитар-гигиеник жихатдан бахолаш асосида 
аниқландики, ишчиларнинг мехнат шароитида нохуш санитар-
гигиеник омиллар мавжуд бўлиб, улар ишчиларнинг бутун 
танасига ва оғиз бўшлиғи тўқималарига салбий таъсир кўрсатиш 
оқибатида қатор умумий ва стоматологик касалликларнинг келиб 
чиқишига сабаб бўлар экан. 

“Навоиазот” корхонаси ишчилари орасида учрайдиган оғиз 
бўшлиғи касалликларининг асосий хусусиятларидан биттаси бу 
уларда кўпроқ оғиз бўшлиғи шиллиқ қавати ва пародонт тўқимаси 
жарохатланар экан. Улардан энг кўпи аллергик стоматитлар 
(44,5%), назорат гурухга (7,7%) нисбатан 5,7 марта кўп учрар экан. 

Касбий тавсифга хос ёки корхонадаги мехнат шароитида 
кузатилаётган зарарли омилларнинг бевосита таъсири оқибатида 
юзага келаётган пародонт тўқимаси касалликлари 27,4% - 41,8%ни 
ташкил қилади. Назорат гурухида бу касалликлар 2 баробар кам 
(14,1% - 21,4%) учрар экан. Шуни таъкидлаш керакки, оғиз 
бўшлиғида кузатилаётган ўзгаришлар милк шиллиқ қаватининг 
қизариши, шиши, қичиши, тишларнинг қимирлаши, тилнинг 
ачиши, юқори нафас йўлларининг қитиқланиши ва тез – тез 
аксириш жараёнлари билан кечар экан [2.4.6.8.10.12.14.16.18]. 

Мавзунинг мақсади. Кимёвий саноат ишчиларида 
стоматологик касалликларини клиник-лаборатор текшириш 
усулларини такомиллаштиришдан иборат. 

Беморларни текширишнинг асосий шартларидан бири 
уларнинг шикоятларини ўрганишдир. Беморларнинг шикоятини 
ўрганиш касалликка ташхис қўйишнинг асосий этапларидан 
хисобланади. 

Лекин касалликга аниқ ташхис қўйиш ва тўғри даво 
тадбирларини танлаш бемор организмидаги умумий холатниям 
инобатга олишга тўғри келади. 

Шунинг учун ташхис қўйишда умумий ва махсус анамнестик 
маълумотларни йиғиш услублари фарқланади. 

“Навоиазот” корхонаси ишчилари орасида учрайдиган оғиз 
бўшлиғи касалликлари организмидаги умумий касалликларнинг 
оғиз бўшлиғи аъзоларига таъсир қилиш даражасини аниқлашда 
ёрдам беради. Чунки оғиз бўшлиғидаги ўзгаришлар бемор 
организмидаги кузатилаётган умумий йўлдош касалликларнинг 
бир белигиси сифатида намаён бўлиши мумкин. Бундан ташқари 
бемор организмидаги умумий касалликларни аниқлаш беморга 
ўтказилиши режалаштираётган махаллий оғриқсизлантиришда 
ишлатиладиган анестетикларни танлашда кўрсатмалари ва қарши 
кўрсатмаларини аниқлашдаям ёрдам беради. 

Махсус анамнез йиғиш эса беморларнинг юз-жағ сохасига 
тегишли бўлган шикоятларини ўрганишни ўз олдига мақсад қилиб 
қўяди. Бунинг учун беморларга ўз шикоятлари ҳақида гапириб 
бериш назарда тутилади ва уларнинг қачон пайдо бўлганлиги, 
сабаби ва кечиш хусусиятларини билиш мақсадида қўшимча 
саволлар берилади. 

Беморларнинг врач – стоматолог хузурига мурожат қилишдан 
асосий сабаблардан биттаси бу оғриқдир. Оғриқ бўлиши мумкин: 
тиш касалликларида (кариес, нокариоз жарохатлар, пульпит, 
периодонтит), парадонт (гингивит, пародонтит, пародонтоз) ва 
оғиз бўшлиғи шиллиқ қавати (стоматитлар) сохасида ҳамда оғриқ 
бўлиши мумкин юз – жағ қисмида. 

Тиш кариеси ва нокариоз касалликларида тиш сохасида ташқи 
таъсиротлар (механик, термик, ва кимёвий) таъсирида оғриқ 
бўлади ва таъсир тугаши билан оғриқ тўхтайди. 

Пульпитда оғриқ сабабсиз, кечаси бўладиган ва ташқи 
таъсиротлар таъсирида кучайиб кетадиган оғриқга шикоят 
қилинади. 

Периодонтит касаллигида эса оғриқ доимий равишда, лўқиллаб 
оғрийдиган ва тишлаганда кучайиб кетадиган оғриқга шикоят 
қилинади. 

Пародонт касалликларида беморлар оғриқдан ташқари милк 
қонашига, тишларнинг қимирлаши ва баъзи холларда тишларнинг 
тушиб кетишига шикоят қилишади. 

Оғиз бўшлиғи шиллиқ қавати касалликларида беморлар 
оғизнинг қуришига, шиллиқ қаватининг қизаришига ва яралар 
пайдо бўлишига ҳамда оғиздан нохуш хид келишига шикоят 
қилишади. 

“Навоиазот” корхонаси ишчилари орасида учрайдиган оғиз 
бўшлиғи касалликлари билан оғриган беморлар даволанишда 
бўлган 19-55 ёш ва ундан катта бўлган ёшдаги 1470 нафар бемор 
текширилди. 19 ёшдан 55 ёш ва ундан катта бўлган беморларга 
кимёвий ишлаб чиқаришдаги заҳарланишлар хавфи юқори, деб 
ҳисобланган. Беморларнинг ёш даражалари ЖССТ таснифига кўра 
тузилган (1 жадвал). 19 дан 29 ёшгача бўлган ёш гуруҳини 568 
нафар (38,6%), 30-39 ёш гуруҳини 354 нафар (24,1%) бемор ташкил 
қилди, 450 нафар бемор 40-54 ёш (30,6%), 98 нафар бемор 55 ёш ва 
ундан катта (6,67 %) диапазонида бўлди. 

Беморларнинг ўртача ёши 30±39 ёш. Келтирилган 
маълумотлардан (1-жадвал) кўриниб турибдики, “Навоиазот” 
корхонаси ишчилари орасида учрайдиган оғиз бўшлиғи 
касалликларига чалинган беморлар 19-55 ёш ва ундан катта ёш 
оралиғидаги 1470 нафар бемор бўлди (90,1%). Назорат гуруҳи ёш 
бўйича асосий гуруҳ билан мос бўлди. 

Бунинг учун жойлардаги санитария – эпидемиология назорат 
маркази ходимлари томонидан хар йили режали олиб бориладиган 
текшириш натижалари ўрганилади. Кейин хар хил хасталикларга 
чалинган ишчиларнинг оғиз бўшлиғи холати ва юз-жағ сохаси 
бахоланади. Бунда кўриш, беморларнинг шикоятларини эшитиш, 
оғиз бўшлиғи шиллиқ қаватидаги , пародонт, лаб, лунж сохасидаги 
ўзгаришлар аниқланади хамда махсус ва қўшимча текшириш 
усуллари ўтказилади. 

Умумий анамнезни ўрганиш бемор организмидаги умумий 
касалликларнинг оғиз бўшлиғи аъзоларига таъсир қилиш 
даражасини аниқлашда ёрдам беради. Чунки оғиз бўшлиғидаги 
ўзгаришлар бемор организмидаги кузатилаётган умумий йўлдош 
касалликларнинг бир белигиси сифатида намоён бўлиши мумкин. 
Бундан ташқари бемор организмидаги умумий касалликларни 
аниқлаш беморга ўтказилиши режалаштираётган махаллий 
оғриқсизлантиришда ишлатиладиган анестетикларни танлашда 
кўрсатмалари ва қарши кўрсатмаларини аниқлашдаям ёрдам 
беради. 

Махсус анамнез йиғиш эса беморларнинг юз-жағ сохасига 
тегишли бўлган шикоятларини ўрганишни ўз олдига мақсад қилиб 
қўяди. Бунинг учун беморларга ўз шикоятлари ҳақида гапириб 
бериш назарда тутилади ва уларнинг қачон пайдо бўлганлиги, 
сабаби ва кечиш хусусиятларини билиш мақсадида қўшимча 
саволлар берилади. 

Беморларнинг врач – стоматолог хузурига мурожат қилишдан 
асосий сабаблардан биттаси бу оғриқдир. Оғриқ бўлиши мумкин: 
тиш касалликларида (кариес, нокариоз жарохатлар, пульпит, 
периодонтит), парадонт (гингивит, пародонтит, пародонтоз) ва 
оғиз бўшлиғи шиллиқ қавати (стоматитлар) сохасида ҳамда оғриқ 
бўлиши мумкин юз – жағ қисмида, масалан миокард инфаркти, 
остеохондроз касалликларининг белгиси сифатида оғриқнинг 
қайси касалликга хослигини аниқлаш мақсадида унинг хусусияти 
ўрганилади. 

Тиш кариеси ва нокариоз касалликларида тиш сохасида ташқи 
таъсиротлар (механик, термик, ва кимёвий) таъсирида оғриқ 
бўлади ва таъсир тугаши билан оғриқ тўхтайди. 

Пульпитда оғриқ сабабсиз, кечаси бўладиган ва ташқи 
таъсиротлар таъсирида кучайиб кетадиган оғриқга шикоят 
қилинади. 

Периодонтит касаллигида эса оғриқ доимий равишда, лўқиллаб 
оғрийдиган ва тишлаганда кучайиб кетадиган оғриқга шикоят 
қилинади. 

Пародонт касалликларида беморлар оғриқдан ташқари милк 
қонашига, тишларнинг қимирлаши ва баъзи холларда тишларнинг 
тушиб кетишига шикоят қилишади. 

Кимёвий заҳарланиш натижасида келиб чиқадиган оғиз 
бўшлиғи касалликлари мавжуд бўлган беморларда ўтказилган 
тадқиқот натижаларида беморларни назорат гуруҳидаги беморлар 
билан қиёсий ўрганилишида оғиз бўшлиғида асосий стоматологик 
касалликлари учрашининг юқори аҳамиятли частотаси 
белгиланди. Кимёвий заҳарланиш натижасида келиб чиқадиган 
оғиз бўшлиғи касалликлари мавжуд бўлган беморларда асосий 
стоматологик касалликларни аниқлаш кўрсаткичлари назорат 
гуруҳидаги беморлар билан таққослаганда асосий стоматологик 
касалликларнинг аҳамиятли юқори частотада учрашини кўрсатди. 
Лекин кимёвий заҳарланиш натижасида келиб чиқадиган оғиз 
бўшлиғи касалликлари мавжуд бўлган беморларда, ҳам назорат, 
ҳам асосий заҳарланиши бўлган беморлар билан таққослаганда 
айниқса юқори [1.3.5.7.9.11.13.15.17.19]. 

  Кимёвий заҳарланиш натижасида келиб чиқадиган оғиз 
бўшлиғи касалликлари мавжуд бўлган беморларда кариеснинг 
интенсивлиги ҳам биринчи, ҳам иккинчи ёш гуруҳида назорат 
гуруҳининг беморларидан олинган маълумотлар билан 
таққослаганда ишончли юқори бўлди. Биринчи ёш гуруҳида 
КПУ+кп 5,19±0,10 га, иккинчи гуруҳда - 5,21±0,10 га тенг бўлди. 
Назорат гуруҳида мос равишда 2,14±0,06 ва 1,95±0,04. Ўтказилган 
тадқиқотлар кимёвий заҳарланиш натижасида келиб чиқадиган 
оғиз бўшлиғи касалликлари мавжуд бўлган беморларда 
ўрганилаётган иккала гуруҳда ҳам кариес кўрсаткичларининг 
юқори тарқалганлиги ва интенсивлигини исботлаб берди. Шуни 
айтиб ўтиш керакки, доимий тишларда кариес эрта ва агрессив 
кечиб, пулпит ва периодонтит каби кариес асоратларининг қисқа 
вақтда ривожланади, бунда асосий касалликнинг кучли, 
яллиғланишга қарши терапияси фонида деярли аломатларсиз 
кечади. Кариес касаллиги билан зарарланишнинг бошланиши 
доимий тишлар чиқиш даври ёки тишлар чиқишининг биринчи 
йилида бўлиши, шунингдек доимий тишлар тож қисмларида бир 
нечта кариоз коваклар мавжудлиги белгиланди. 

Оғиз бўшлиғи касалликлари мавжуд бўлган беморларда сўнгги 
йилларда оғиз бўшлиғи аъзолари ва тўқималарида 
касалликларнинг ривожланишини фақат даволаш чоралари билан 
тўхтатиш қийинлиги, баъзан эса имконсизлиги маълум. Шу 
сабабдан асосий стоматологик касалликларнинг профилактикаси 
бўйича чораларни ишлаб чиқиш ва амалиётга кенг тадбиқ қилиш 
зарур. Беморларда оғиз бўшлиғи гигиенасига бағишланган кўп 
сонли оммалаштирилган маълумотларга ва замонавий бозорда 
турли-туман гигиена воситаларининг мавжудлигига қарамасдан, 
аҳолининг жуда катта қисмида оғиз бўшлиғи гигиенасининг 
ҳолати қониқарсизлигича қолмоқда. Кимёвий заҳарланиш 
натижасида келиб чиқадиган оғиз бўшлиғи касалликлари мавжуд 
бўлган беморларнинг оғиз бўшлиғида гигиена ҳолатининг 
ўрганилиши 6-жадвалда келтирилган. Оғиз бўшлиғи 
гигиенасининг даражасини ўрганиш аксарият беморлар биринчи 
ёш гуруҳида жуда паст даражада эканлигини кўрсатди. Aгар 
асосий гуруҳдаги беморларда фақат 1 нафар (3,26%) бемор оғиз 
бўшлиғининг яхши даражаси, 3 нафар (9,68%) бемор эса 
қониқарли даражага эга бўлган бўлса, қолган 7 (22,58%) нафар 
бемор қониқарсиз ва 11 (35,48%) нафар ёмон ва 9 (27,03%) нафар 
бемор жуда ёмон даражага эга бўлди. Умумий қийматда 87,1% ни 
ташкил қилди, бу асосий гуруҳга эга беморларнинг ярмидан 
ортиғи, ҳатто ўрганилаётган беморларнинг асосий қисми оғиз 
бўшлиғи гигиенасининг жуда паст даражасига эга эканлигидан 
гувоҳлик қилди. 

Маълумки тиш касалликларини эндодонтик даволашда тиш 
каналлари узунлигини аниқлаш мухим ахамиятга эгадир. Буни 
рентген ёрдамида билиш мумкин. Лекин тиш илдизининг апикал 
тешик сохаси рентгенологик тасвирда яхши кўринмайди. 
Исботланишича апикал тешик билан тиш илдизи учи орасидаги 

ўртача масофа 0,5-1 мм ни ташкил қилади. Буларни рентген 
ёрдамида аниқлаш жуда қийин. Шунинг учун кейинги йилларда 
илдиз каналлари узунлигини ва апикал тешик сохаси холатини 
аниқлаш учун апекс – лакация усули кенг ишлатилиб келмоқда. 
Бунинг учун тиш каналлари тиш пулпаси ва некротик массалардан 
тозаланади. Апекс – лакаторнинг актив электроди – метал файлга 
уланади ва пассив электрод лабга қўйилади. Файл илдиз каналига 
киритилиб апикал тешик томон йўналтирилганда файл учи билан 
апикал тешикгача бўлган масофа прибор экранида кўринади. Файл 
апикал тешикга етканда экранда “0” рақами кўринади, товушли 
сигнал бўлади ва нурли индикатор ёнади. Агар файл харакати яна 
давом қилдирилса экранда “Е” харфи кўринади, давомли товушли 
сигнал бўлади ва нурли индикатор ўчади. Канал узунлиги файл 
учидан резинали боғламгача бўлган масофани ташкил қилади. 

Апекс – локатор тиш бўшлиғи туби ва канал деворида юз 
берган перфарацион тешикларни аниқлашдаям ёрдам беради. 

Тиш пулпаси холатини аниқлашда электроодонтодиагностика 
усули ишлатилади. Соғлом тиш пулпаси 2-6 мкА электр токига 
таъсир қилади. Пульпа тўқимасида яллиғланиш жараёни 
бошланиши билан электр токига таъсирчанлиги камаяди. Тиш 
қаттиқ тўқимасининг нокариоз касалликларида ва учламчи нерв 
толасининг невралгия касаллигида пулпа тўқимаси 2 мкА кам 
бўлган электр токига таъсир қилади. Кариес касаллигининг доғ 
шаклива юза кариесда пульпа тўқимаси 2-6 мкА электр токига, 
ўрта кариесда 7-12 мкА га, чуқур кариесда 13-25 мкА га, ўткир 
ўчоқли пульпитда 26-35 мкА га, ўткир диффуз пульпитда 36-50 
мкА га, сурункали пульпитларда 51-100 мкА га таъсир қилади. 
Агар пульпа тўқимаси 100 мкА дан юқори токга таъсир қилса бу 
унинг некрозга учраганидан далолат беради ва периодонт 
тўқимаси реакция бераётган бўлади. 

Электроодонтодиагностика усули тишларга анестезия 
қилинганда, ёш болаларга, тиш илдизлари охиригача 
ривожланмаганда ва асаб касалликларида қилинмайди. 

Стоматология амалиётида оғиз бўшлиғи касалликларига 
ташхис қўйишда қўшимча функционал синамалар ишлатилади. 

Олдрич синамаси. Бу синама оғиз бўшлиғи шиллиқ қаватида 
ёширин шиш борлигини аниқлаб беради. 

Гистамин синамаси. Бу синама бемор организмининг 
гистаминга сезгирлигини аниқлаб беради. Бу эса аллергик реакция 
учун мухим ахамиятга эгадир. 

Шиллер – Писарев синамаси. Бу синама милк тўқимасида 
яллиғланиш даражасини аниқлаб беради. 

Ясиновский синамаси. Бу синама оғиз бўшлиғидаги 
лейкоцитлар эмиграциясини ва эпителий хужайраларининг 
миқдорини бахолашда ишлатилади. 

Ковецкий синамаси. Оғиз бўшлиғи тўқимасининг фагоцитар 
фаоллигини ва регенератив хусусиятларини аниқлаб беради. 

Роттер синамаси. Оғиз бўшлиғи тўқимасининг аскорбин 
кислотага тўйинганлигини аниқлаб беради. 

Биомикроскопия. Бу услуб оғиз бўшлиғи шиллиқ 
пардасидаги микроциркуляция холатини, томирлар 
архитектоникасини визуал кузатиб аниқлашда ишлатилади. 

Чайнов синамаси. Чайнов аппаратининг чайнов 
самарадорлигини бахолайди. 

Полярография. Бу услуб оғиз бўшлиғи тўқимасининг 
кислород билан тўйиниш (рО2) даражасини аниқлаб беради. 

Реопародонтография. Пародонт тўқимасида қон айланиш 
холатини аниқлаб беради. 

Хулоса. Юқорида келтирилган маълумотларни инобатга олиб 
шундай хулоса қилиш мумкинки, “Навоиазот” кимёвий саноати 
мисолида Марказий Осиё минтақасида жойлашган бошқа кимёвий 
саноатлари ишчиларининг оғиз бўшлиғи тўқималарига 
стоматологик жихатдан бахо бериш учун келтирилган текшириш 
усулларини тавсия қилиш мумкин. Улар ишчилар оғиз бўшлиғи 
холатини мехнат шароити билан боғлаб ўрганишда ва кейинчалик 
шунга мос равишда уларда учрайдиган стоматологик 
касалликларни даволаш ва олдини олиш чора – тадбирларини 
ишлаб чиқишда жойларда ишлаётган врач – стоматологларга 
кўрсатма бўлиб хизмат қилади.

